КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
 «Коми Республикалӧн канму могъяс вылӧ вузӧсъяс, уджъяс, могмӧсъяс ньӧбан юкӧнын контракт тэчаслысь ӧткымын юалӧм ладмӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 10 лунся 482 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикалӧн канму могъяс вылӧ вузӧсъяс, уджъяс, могмӧсъяс ньӧбан юкӧнын контракт тэчаслысь ӧткымын юалӧм ладмӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 10 лунся 482 №-а шуӧмӧ татшӧм вежсьӧмъяс: 
1) 1 пунктын:

медводдза абзацын «аукционъяс кындзи, кор контрактлӧн воддза (медыджыд) доныс (ӧтувъя аукционъяс нуӧдӧм дырйи контрактъяслӧн ӧтувъя доныс) кыксё ветымын сюрс шайтысь абу унджык.» кывъяс вежны «татшӧм:» кывйӧн; 
содтыны татшӧм сюрӧса выль мӧд — коймӧд абзацъяс:

«- аукционъяс кындзи, кор контрактлӧн воддза (медыджыд) доныс (ӧтувъя аукционъяс нуӧдӧм дырйи контрактъяслӧн ӧтувъя доныс) кыксё ветымын сюрс шайтысь абу унджык; 

- аукционъяс кындзи, кор вузӧсъяс, уджъяс, могмӧсъяс ньӧбӧмсӧ сьӧмӧн могмӧдӧны сьӧм тшӧт весьтӧ, кутшӧмӧс босьтӧма медицинскӧя быть страхуйтӧм серти медицинскӧй отсӧг сетӧм да мынтӧм вылӧ, да контрактлӧн воддза (медыджыд) доныс (ӧтувъя аукционъяс нуӧдӧм дырйи контрактъяслӧн ӧтувъя доныс) ӧти миллион шайтысь абу унджык.»;

2) 3 пунктын:

 медводдза абзац гижны тадзи:

«3. Коми Республикаса заказчикъяс (Коми Республикаса Юралысьлӧн Администрация кындзи) индӧны поставщикъясӧс (подрядчикъясӧс, збыльмӧдысьясӧс) котировкаяс корӧмӧн, вӧзйӧмъяс корӧмӧн, ӧти поставщиклысь (пӧдрадчиклысь, збыльмӧдысьлысь) ньӧбӧмӧн, а сідзжӧ аукцион нуӧдӧмӧн:»;

содтыны татшӧм сюрӧса выль мӧд — коймӧд абзацъяс: 

«- кор контрактлӧн воддза (медыджыд) доныс (ӧтувъя аукционъяс нуӧдӧм дырйи контрактъяслӧн ӧтувъя доныс) кыксё ветымын сюрс шайтысь абу унджык; 

- кор вузӧсъяс, уджъяс, могмӧсъяс ньӧбӧмсӧ сьӧмӧн могмӧдӧны сьӧм тшӧт весьтӧ, кутшӧмӧс босьтӧма быть колана медицинскӧя страхуйтӧм серти медицинскӧй отсӧг сетӧм да мынтӧм вылӧ, да контрактлӧн  воддза (медыджыд) доныс (ӧтувъя аукционъяс нуӧдӧм дырйи контрактъяслӧн ӧтувъя доныс) ӧти миллион шайтысь абу унджык.».
2. Тайӧ шуӧмыс вынсялӧ 2016 вося моз тӧлысь 1 лунсянь. 

Коми Республикалӧн Веськӧдлан котырса

Веськӧдлысьӧс Медводдза вежысь                                                Л. Максимова

Сыктывкар

2016 вося лӧддза-номъя тӧлысь 27 лун

